
Transcription du texte
Titre de l'extraitSéquence 12. Comment le messagier se met en chemin pour
acomplir son messaige.
TranscriptionComment le messagier se met en chemin pour acomplir son messaige.
(D 6 r°)

Je vous jure Dieu & mon ame,
Boire il me fault une dragme
De ce vin de ma bouteillette,
Grand bien me faict à la gorgette
Je vous promectz par mon serment,
Despescher me fault vistement
D'aller parfaire mon messaige,
Je voy la Madame tressaige
Qui est niepce de mon seigneur
Saluer la fault par honneur
Car tres bien à elle appartient.
Le vrai Dieu qui trestout soubstient (D 6 v°)
vous doint honneur, soulas,& joye
Monseigneur devers vous m'envoye
Qu'il vous plaise tost de venir
À la feste qui veulx tenir
Et vous en prie cherement.
Pourtant ne vueillez nullement
Faillir que tantost ny soyez.

La Dame.
Amy de par moy luy direz
Que tantost à luy je seray
Tout son plaisir acompliry
Sans differer en nulle rien. (E r°)

